
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

___  _____________  2020  թվական  N  ____  Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2019 թվականի դեկտեմբերի  26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N1919-Ն որոշման մեջ կատարել հետևյալ փոփոխությունները.
1) որոշման  NN 3 և 4  հավելվածներում, N5 հավելվածի  NN 1 և 7 աղյուսակներում  1040 «Կոշտ թափոնների կառավարում» ծրագրի գծով ««11001» թիվը փոխարինել «11002» միջոցառման թվով» բառերով.

2) որոշման N 9 և 9.1 հավելվածների NN 9.8 և 9.1.8-րդ աղյուսակներում կատարել փոփոխություններ և լրացում՝ համաձայն հավելվածի: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
 
    ՎԱՐՉԱՊԵՏ

          


Ն. ՓԱՇԻՆՅԱՆ

Հիմնավորում
«Հայաստանի Հանրապետության կառավարության 2019 թվականի դեկտեմբերի 26-ի N 1919-ն որոշման մեջ փոփոխություններ և լրացում կատարելու մասին»  Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
1. Իրավական ակտի անհրաժեշտությունը (նպատակը)
Նախագծի ընդունման անհրաժեշտությունը պայմանավորված է Հայաստանի Հանրապետության և Վերակառուցման և Զարգացման Եվրոպական Բանկի (այսուհետ՝ Բանկ միջև 2016 թվականի ապրիլի 5-ին ստորագրված «Կոտայքի և Գեղարքունիքի կոշտ թափոնների կառավարման ծրագիր» (այսուհետ՝ Ծրագիր) վարկային համաձայնագրով նախատեսված Հրազդան համայնքում սանիտարական աղբավայրի և Ակունք ու Մարտունի համայնքներում փոխաբեռնման կայանների կառուցման աշխատանքների ապահովմամբ: 

2.  Ընթացիկ իրավիճակը և խնդիրները`  
Հրազդան համայնքի տարածքում սանիտարական աղբավայրի, ինչպես նաև Ակունք և Մարտունի համայնքներում փոխաբեռնման կայանների կառուցման համար շինարարական կազմակերպության ընտրության միջազգային մրցույթը կայացել է /հայտարարվել էր 2019 թվականի նոյեմբերի 20-ին, իսկ հայտերի ընդունման վերջնաժամկետ էր սահմանվել 2020 թվականի  հունվարի 20-ը  /և այժմ ընթանում է մրցութային փաթեթների գնահատման  ավարտական փուլը՝ գնահատման արդյունքները ներկայացվել են Բանկի համաձայնությանը և համաձայնությունը ստանալուց հետո նախատեսվում է հաղթող կապալառուի հետ կնքել շինարարական աշխատանքների իրականացման պայմանգիր:  Սակայն առանց տեխնիկական, բնապահպանական, սոցիալական և երկրաբանական  հսկողության բանկն իր համաձայնությունը չի տալիս և ընտրված կազմակերպության հետ պայմանագիր չի կարող կնքվել։ Այդ պատճառով ՀՀ կառավարության 2020 թվականի ապրիլի 30-ի N 675-ն որոշմամբ սահմանվել է պետական բյուջեի միջոցների հաշվին տեխնիկական, բնապահպանական, սոցիալական և երկրաբանական հսկողության համար ներգրավել տեղացի խորհրդատուների:   

3. Կարգավորման նպատակը և բնույթը
Հայաստանի Հանրապետության կառավարության 2019 թվականի դեկտեմբերի  26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N1919-Ն որոշման մեջ պետական բյուջեի միջոցների հաշվին տեխնիկական, բնապահպանական, սոցիալական և երկրաբանական հսկողության համար տեղացի խորհրդատուների ներգարվման  համար անհրաժեշտ է հստակեցնել որոշմամբ սահմանված միջոցառման կոդը, ինչպես նաև արդյունքային ցուցանիշները: 
4.  Ակնկալվող արդյունքը
Որոշման նախագծի ընդունմամբ ակնկալվում է ապահովել Հայաստանի Հանրապետության և Վերակառուցման և Զարգացման Եվրոպական Բանկի (այսուհետ՝ Բանկ միջև 2016 թվականի ապրիլի 5-ին ստորագրված «Կոտայքի և Գեղարքունիքի կոշտ թափոնների կառավարման ծրագիր» (այսուհետ՝ Ծրագիր) վարկային համաձայնագրով նախատեսված Հրազդան համայնքում սանիտարական աղբավայրի և Ակունք ու Մարտունի համայնքներում փոխաբեռնման կայանների կառուցման աշխատանքները: 

5. Նախագծի մշակման գործընթացում ներգրավված ինստիտուտները`  

    Որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

Տեղեկանք
«Հայաստանի Հանրապետության կառավարության 2019 թվականի դեկտեմբերի 26-ի N 1919-ն որոշման մեջ փոփոխություններ և լրացում կատարելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ
 ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում։
Տեղեկանք
«Հայաստանի Հանրապետության կառավարության 2019 թվականի դեկտեմբերի 26-ի N 1919-ն որոշման մեջ փոփոխություններ և լրացում կատարելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

   ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացում և նվազեցում  չի նախատեսվում: 
Նախագիծ.docx

